
Vilmund Jacobsen

Í februar og mars mánaði 
vórðu framleiðslulinjurnar á 
fóðurdeildini hjá Havsbrún 
dagførdar og víðkaðar, so­
leiðis at framleiðsluorkan 
nú er økt við umleið 20 pro­
sentum.

– Við hesi íløgu verður 

Havsbrún betri ført fyri at 
møta framtíðartørvinum hjá 
alivinnuni, og dagføringin 
av framleiðsluútgerðini skal 
tryggja, at Havsbrún fram­
haldandi kann veita fyrsta 
floks fóður. 

Á Havsbrún vísa tey á, 
at vøksturin í laksavinnuni 
hevur verið stórur seinastu 

tíggju árini, bæði her heima 
og rundan um okkum. 

– Tað er sostatt av al­
stórum týdningini, at vit 
menna okkara virki og til­
laga okkum til gongdina í 
vinnuni.

Á Havsbrún hava tey 
altíð lagt dent á at veita ser­
stakt fóður við eitt nú fiska­

mjøli og lýsi, sum verður 
framleitt í Fuglafirði. 

– Royndirnar at fram­
leiða laksafóður byrjaðu í 
1981, og í 1988 varð fóður­
verksmiðjan bygd. Sostatt 
hevur Havsbrún verið í ali­
vinnuni, líka síðan hon byrj­
aði, og vit hava ment okkum 
alla tíðina.

Á Havsbrún siga tey, at 
fyritøkan hevur verið ein 
týðandi partur av vøru­
merkinum “Salmon from the 
Faroe Islands”, og fyritøkan 
fer framhaldandi at virka 
fyri, at føroyskur laksur 
verður ein fyrsta floks vøra 
á alheims marknaðinum.



– Tað er av alstórum týdningini, at vit menna okkara virki og tillaga 
okkum til gongdina í vinnuni, siga tey á Havsbrún

Framleiðsluorkan er 
økt við 20 prosentum

Føroya elsta búseting er sambært fornfrøðingum á Sondum á 
Sandi. Men, her stendur ikki væl til. Gróthúsini, sum eru 
partur av hesi búseting, standa til at fara í havið. Vestari 
partur er bert 60 sentimetrar frá bakkatromini.

Vilmund Jacobsen

Nýggi leiðarin í 
Mentanarhúsinum í 
Fuglafirði hevur altjóða 
royndir sum ljóðtøkn­
ingur

Mánadagin hevði nýggi 
leiðarin í Mentanarhúsin­
um í Fuglafirði, Jónas 
Bloch Danielsen, sum 
fyrsta arbeiðsdag. Hann 
er 42 ára gamal og er út­
búgvin innan ”Audio engi­
neering and Diploma in 
Music production”, sum tað 

verður rópt.
Jónas Bloch Danielsen 

hevur altjóða royndir sum 
ljóðtøkningur frá bæði 
DR, DR2, Tivoli og Mirage 
Studio í Sydney, Australia. 
Hann hevur eisini drúgvar 
royndir sum tourmanageri 
og ljóðtøkningur hjá bæði 
útlendskum og føroyskum 
tónleikarum og hevur 
royndir frá fleiri túsund 
konsertum. 

Nýggi leiðarin í Ment­
anarhúsinum hevur eisini 
ment og íverksett Studio 
Bloch, sum hevur vunnið 

viðurkenning, bæði millum 
føroyskar og útlenskar tón­
leikarar.

Fyrstu arbeiðsdagarnir 
hjá Jónasi Bloch Daniel­
sen verða í einum virk­
num Mentanarhúsi, har 
sangleikurin “High School 
Musical 2” hjá 10. floks­
breytini koyrir fyri fult 
settum húsum. 

Seinni í apríl verður 
seinasta tiltakið ”Samrøður 
um tónleik”, dansur við 
danska bólkinum Touch 
of Shadows og ikki minst 
stóra tiltakið við Bindi­

Tilgongdin at fremja 
innangarðs útskifting 
fyri markatalsbygdina 
Strendur byrjaði í 2004, 
og nú er útskiftingin 
endaliga staðfest

Eldri 
hittast 
í Runavík
Mikudagin 5. apríl 
klokkan 19 verður 
ókeypis pensjónista­
tiltak í Løkshøll 
í Runavík. 
Tað er Roðin - økis­
tænastan fyri Skála­
fjørðin - sum skipar 
fyri tiltakinum, ið er 
ætlað pensjónistum í 
Runavíkar kommunu, 
Nes kommunu og 
Sjóvar kommunu.
Petur Jacob Sigvardsen, 
rithøvundur, fer at 
siga frá ”Úr gomlum 
goymslum”, og Eyðbjørg 
Joensen, fysioterapeutur 
og Heidi Johansen, 
ergoterapeutur, 
fara at greiða frá.
Signar í Homrum fer 
at skipa fyri sangi, og 
eisini verður kaffi við 
onkrum góðum aftur við
vilmund@sosialurin.fo

vilmund@sosialurin.fo

Jónas havt sín fyrsta arbeiðsdag í Fuglafirði 

Myndin er av nýggju fóðurgoymsluni hjá Havsbrún, har J&K Petersen eru í holt við at stoypa 900 fermetra stóra gólvið
Mynd: J&K Petersen

Nýggi leiðarin í Mentanar­
húsinum í Fuglafirði 
er 42 ára gamli, Jónas 
Bloch Danielsen


